aki sirl ne yakun, ne kamuy ewak sir, aodrpa oasi siri ne kuni aramd
yakun, sinrit or un aindrappa yakka, auk ka eaykap. kamuy ewak sir ta
iyorot kuni p (ne ku . .. ) ane kuni aramt. kor tap isaman oasi siri an
na.

sekor, sine, Piraka un nispa, sinen, isoytak kor, sukup hontom eysam
ruwe, ene an, tapan oruspe, upaskuma ne an hawe ene an. akor Sar kotan
petetokoho kamuynupuri ka epa kur, sukup hontom oma oruspe isoytak
sekor aye kor, uwepeker he ne ya, isoytak he ne ya, tane ora, ine henpak
pa ka, siran pe ne kusu, uwepeker ne aye hawe un somo ne.

pakno kuye hawe ne wa. owari!

UPASCIRONNUP UIRWAKIKOR
WA SUKUP ORUSPE

1961 44 § 5 AEE

upascironnup® uirwakikor wa, sukup oruspe, uwepeker ne aye hi,
tane kuye oasi hawe tapan na.

upascironnup kamuy ane hine okaan hike, ayupihi an wa, tun ane wa,
uheturastean wa okaan hike, ipanake ta ka inne kotan an. iyenkoroke ta
ka inne kotan an hine siran pe ne hike ora, aunihi kasi péka ru kus wa,
patek aeydyerampokiwen kor okaan.

ruwe ne ayne tane uweepakta, rupnean ayupihi ka poro okkaypo ne
hine okaan ruwe ne a p sine an pe ta, ayupihi hunak un soyne. yaykoera-
mewnin’an rapokke ta, ayupihi soyne hine, isam hine, inkaran akusu,
ayupihi somo ka ene (ki) iki kunak aramd a hi, iyenkoroke un nispa
kotan-kor-nispa ne yaykar hine, akotinu panake un kotan-kor-nispa sine
matnepo kor. ne matnepoho kim ta nina kor an pe, oro ta arpa wa,
(ne...) aynu sinere wa, ne menokopo, kor rusuy kuni ye rusuy kusu,
arpa kor an siri, anukar.

aekimatek hi kusu orowano, akihoyupu. arpa tuyka ta poro seta, pinne
seta ne yaykaran hine, orowano, pésan kane terkean kane, arpaan ayne
ayupihi tane pon menoko kosirepa noyne siriki, etoko atusmak hine, néa

pon menoko akosirepa hoskino ki hine, aetiras aetdras kane ikian akusu,
rdpokke ta ayupihi itukarike ta as hine inkar wa an. orowano ne iki
kuni p, tu moto orke hunara kor as wa an siri iki ayne ora iruska kor
sikittektek hine, hosipi kor an siri iki hi kusu ora suy, aekimnasaykar
hine orowano pésan kane terkean kane, hosipian hine hoskino auni ta
sirepaan hine, husko an pe asiképayar hine dnan. akusu oro ta ayupihi
iwak, hepututu wa okere kane an hine, iwak hine ora, an wa an.

orano suy okaan ruwe ne ayne, tane anakne oro wa somo setak okaan
a p suy ayupihi soyne ya ka aerdmiskari. yaykoeramewninan hine 4nan
akusu suy ayupihi soyosma hine isam aan hine, orano os inkaran ruwe ne
akusu, oroyaciki, suy, akotdnu pénake ta san hine kotan-kor-nispa sine
matnepo kor, néa matnepo ramatu uk tek hine, ek kor an siri eun (anu-
kar) hosarian.

earkinne aekimatek hi kusu orano suy pésan kane auni wa, terkean
kane pésan kane sdnan. akotdnu panake un sinan ayne tane, aunihi, ne
kotan, sirupaknoski ta ayupihi ek kor an iyekari ki siri iki asinuma anak,
aynu okkaypo ne yaykaran hine pisan kane terkean kane sédnan.

aertymakanu tuykaske ta, aynu rdmat, ray aynu ramat tama, ani kane
an tekehe, asirkokik tek akusu, néa tamanum ray-tamanum hacire. hi
kusu néa ray-tamanum auk tek hine, orowano, onuytasa hoyupuan hine,
sanan a an a ayne néa inne kotan akosirepa. kotan noski ta mosir pak
cise an. eun cis haw wenruy kor siran. korka nani awosmaan. ruwe ne
akusu osisoun wa ray kur aturi hine an.

hine ora kasi cisun kor an hi kusu “ mak ne siri an? mak ne siri an?”’
sekor haweanan akusu, kotan-kor-nispa cis kor ene hawean hi. ‘‘ easir
amatnepoho sine matnepo takupi akor wa 4nan pe ne a p, nep eokok ka
somo ki. tasum ka somo ki no an a p, tanto ne nisapno ray wa turse ruwe
ne hine orowano, néun aepétara néun aeynonnoitak kotan epitta oka
nispa uwekarpa wa, aeynonnoitak kasi akik yakka aniwkes hine ta, ora
kasi cisun kor an siri ne.” sekor kane, kotan-kor-nispa cis turano hawean
ruwe ne hi kusu ora, ““ hawe ne ciki hetak hokure, ray kur esipinpa p
kopitapita yan yan.” sekor haweanan.

hine orano aye p néno ukokimatek kor néa ray pon menoko esipinpa p
penramuhu sararepa. koypitatpapa ruwe ne hi kusu orowano ne aani a
ray-tamanum néa pon menoko kotparoho aesiru kor 4nan ayne uweepakta,
atekéhe ta néa (ray-tamanum) ray-tamanum ru kor an. ruwe ne ayne,
atekéhe ta néa ray-tamanum oar isam ru wa isam. ruwe ne akusu néa

pon menoko héseturiri. sikmakaka ruwe ne hine, orowano néoro ka arka
ka somo ki no ki p ne kusu, ray hi ne kusu, nani hopuni hine méno a
ruwe ne.

easir ka nispa opitta néa kotan-kor-nispa ne ciki nipe tura, “ nei wa
ek okkaypo an kusu tap ene tane anakne aniwkes wa cisan kor okaan a p
ene asiknure wa aikére siri, nei un okkaypo an kusu amatnepoho siknu
siri ene an.” sekor kotan-kor-nispa cis tura hawean kor, onkami a on-
kami a. kotan-kor-nispa utar ka opitta sinep siri ne ikoonkami rok ikoon-
kami rok kor, “ hokure, nep ka, ikor ne ciki, emus ne ciki, yayiraykeipe
asanke kusu ne na ne na.” sekor haweoka kor, cise-kor-nispa ikor ikir
emus ikir sawokuta korka, “ nep ka akor rusuy ka somo ki p ne na. patek
akor rusuy pe, sine kikeparse inaw sinep akor rusuy. kusu, keweri no
akar wa oraun, ne kikeparse inaw osoroho aoénke wa, aikére yak tan pe
patek akor rusuy pe ne na.” sekor haweanan.

akusu ““ hawe po pirka pirka.” sekor haweoka kor, inawke kur inawke
hine, kikeparse inaw akar hine aikére (o . . . ) osoroho aoénke kane hine
aikére hike, akor hine soyosmaan rapok ta ne pon menoko anakne, néoro
ka arka ka somo ki p ne kusu, hopuni wa méno a, isoytak kor an rapok,
asinuma anak soyosmaan hine orowano suy, hoyupuan hine ékan hine,
aunf ta sirepaan akusu ayupihi hemuymuye hine hotke hine an.

hi kusu awosmaan hine nani hotke wa an tapsutuhu, néa kikeparse
inaw ani asirkootke. orowano asirkorarirari kor itakan hawe ene an hi.
““aweyyupi, nep eekar kusu, ene aynu nispa inunukeas sine matnepo
takup ne wa kor pe ene, ekor rusuy kor patek ean wa utukari ta utukari
ta ene na néun néun eyki wa, kamuy ikopak kuni p ene eki siri an wa
kusu, aepakasnu kusu tap ikian. te wano néno somo eyki yakun, somo
aepikasnu. te wano ka suy néno, aynu or un eyrara wa, ne yakun kamuy
opitta oro wa aikéypak wa wenkamuy ne aikdrpa oasi ruwe, ene an hi
ne yakun néno te wano ka suy eyaynu eyki kuni eramu yakun, tan inaw
ani aedtke wa aerdyke aetéykopakasnu kusu ne na ne na.” sekor ayupihi
asiyékimatekka kor, asirkorarir(i)ari akusu orowano iyunin wa nuwap
hawko tesesatki kor, ‘“ te wano anak somo néno ikian kusu ne na. te
wano anak somo néno ikian kusu ne na. aakihi, isiknure wa ikore,
ikore.” sekor aweyyupi hawean. ‘“ sonno néno somo eyki kuni eramu
ya? ” sekor haweanan. “ sonno somo néno yaynuan. somo ikian kusu ne
na ne na.” sekor hawean hi kusu ora, néa inaw aetdye ruwe ne.

hine orano easir ka, iruskaan kor 4nan, ora kotan-kor-nispa, “ tapne

tapne, upascironnup uirwakikor ane wa, aweyyupihi weysanpekor kusu
ene ematnepoho utukari ta, yani rayke ranke hike ka, ika opiwki p iyakne,
kamuy ane ruwe tapan.” sekor an pe, aewéntarapte néa kotan-kor-nispa
ki ruwe ne akusu orowano sakekarpa. usa sito kar usa sake kar kipa wa,
aep pirka hi sito pirka hi inaw pirka hi poronno, inaw ikir sito ikir sake
toska auni un arki a arki a arki a ruwe ne.

hine orano konto kamuy opitta atak ruwe ne hine, inne kamuy atak
ruwe ne akusu, kotan-kor-cikappo kamuy cikappo, ene hawean hi. “upas-
cironnup kamuy eciné wa hi-oy-oy. te pakno aeciukokoeramewnin
kamuy eciné wa eciokd a p ene, eciiki pirka kewtum, iyakne nispa kor
kusu, te wano anakne, aecindmi kuni hi ne nankor oasi siri ne nankor.
yakun ecieydykamuynere. orowaun, kamuy or ta ka nep ka maratto an
noyne ne kor, eciokd ka aecitidk kusu ne oasi siri te wano pdka, kamuy
utar eci-(o ... ) kopoyke wa, kamuy iyorot eciki. sinupur kur ecinépa
korka, ohayne kane un, te pakno aeciukokoeramewnin wa okaan pe ne
a p, ene an sinupur kur eciné aan, ene aan siri ne yakun, te wano anakne,
aecipdsenomi ka ki nankor. orowa, kamuy or ta ka, eciiyérot maratto or
ta ki kuni p ne siri, sino sino aecikoptntek aeképuntek siri ne na.” sekor,
kotan-kor-cikappo ikopuntek a ikopuntek a kor, kamuy opitta néa usa
sito usa sake aemarattokor inaw ka aeymekkarpa.

orowano néa nispa kotan-kor-nispa anakne, nei ta sakekor yakka
inomi wa, inaw hene sake hene, poro ikir ikoarki kor okaan. orano sonno
poka kamuycikap ye p ne akusu, kamuy or ta ka maratto arki aan kor
aitdk wa, kamuy or ta ikomarattonean pe ne kusu, iyor ta ka ene maratto
toska arki kor suy itaspa kamuy atakpa.

orowano easir okaan katu kamuy ka aynu ka eramuoka. ne hi pakno
anak aiyukokoeramewnin, kamuy, sinupur kamuy ane wa okaan korka,
aiyukokoeramewnin wa okaan pe ne a korka, ipanake un kotan-kor-
nispa matnepoho, kasi aopiwki wa asiknure hi omotone wa, ainémi p
anepa a kusu, aye na.

sekor upascironnup tono, iyakne hike isoytak sekor an, takne uwepeker
ne hawe un.

pakno ka kuye. owari.

